
Հաշվեքննության հիմքը
	ՀՀ հաշվեքննիչ պալատի 2022 թվականի դեկտեմբերի 22‑ի թիվ 266-Ա որոշում։

	Հաշվեքննության օբյեկտը
	ՀՀ պետական եկամուտների կոմիտե։

	Հաշվեքննության առարկան
	Էլեկտրոնային առևտրի և ծառայությունների մատուցման հարկման գործընթաց։

	Հաշվեքննության առարկայի չափանիշները
	ՀՀ հարկային օրենսգիրք, «Առևտրի և ծառայությունների մասին» ՀՀ օրենք, ՀՀ կառավարության 2022 թվականի փետրվարի 17-ի թիվ 184-Ն որոշում, ՀՀ կառավարության 2022 թվականի փետրվարի 17-ի թիվ 178-Ն որոշում, ՀՀ կառավարության 2021 թվականի փետրվարի 4-ի N 126-Ն որոշում, ՀՀ կառավարության 2021 թվականի դեկտեմբերի 30 ի N 2177-Լ որոշում, ՀՀ վարչապետի 2022 թվականի փետրվարի 4-ի N153-Ա որոշում, Եվրասիական տնտեսական հանձնաժողովի կոլեգիայի 2018 թվականի օգոստոսի 28 ի N 142 որոշում և այլ իրավական ակտեր։


	Հաշվեքննությունն ընդգրկող ժամանակաշրջանը
	2022 թվականի հունվարի 1-ից մինչև 2022 թվականի դեկտեմբերի 30-ը ներառյալ:

	Հաշվեքննության կատարման ժամկետը
	2023 թվականի փետրվարի 3-ից մինչև 2023 թվականի դեկտեմբերի 30-ը:

	Հաշվեքննության մեթոդաբանությունը
	Հաշվեքննությունն իրականացվել է Հաշվեքննիչ պալատի «Կատարողականի հաշվեքննության մեթոդաբանության» համաձայն՝ հիմնված «ISSAI 100 - Հանրային հատվածում աուդիտի հիմնարար սկզբունքները» և «ISSAI 300 - Կատարողականի աուդիտի սկզբունքները» աուդիտի բարձրագույն մարմինների միջազգային ստանդարտների վրա։
Իրականացվել է կատարողականի հաշվեքննություն, որի ընթացքում կիրառվել են հարցում, արտաքին հաստատում, վերլուծական ընթացակարգ, վերահաշվարկ և վերակատարում ընթացակարգերը: Հաշվեքննությունն իրականացվել է համակարգին և արդյունքին միտված մոտեցումներով։
Հաշվեքննության գործընթացը փաստաթղթավորվել է, հաշվեքննողների կողմից կազմվել է հաշվեքննության արձանագրություն, որը սահմանված կարգով ներկայացվել է հաշվեքննության օբյեկտին: Հաշվեքննության օբյեկտի ղեկավարը ստորագրել է հաշվեքննության արձանագրությունը. առարկություններ չեն ներկայացվել։


	Հաշվեքննությունն իրականացրած կառուցվածքային ստորաբաժանում
	Հաշվեքննությունն իրականացվել է ՀՀ հաշվեքննիչ պալատի վեցերորդ վարչության կողմից, որի աշխատանքները համակարգում է ՀՀ հաշվեքննիչ պալատի անդամ Հակոբ Միհրանյանը։

ՀՀ – Հայաստանի Հանրապետություն
ՀՊ – Հայաստանի Հանրապետության հաշվեքննիչ պալատ 
ՊԵԿ – Հայաստանի Հանրապետության պետական եկամուտների կոմիտե
ԲՏԱՆ – Հայաստանի Հանրապետության բարձր տեխնոլոգիական արդյունաբերության նախարարություն
ԿԲ – Հայաստանի Հանրապետության կենտրոնական բանկ
ԵՄ – Եվրոպական միություն
ԵՏՄ – Եվրասիական տնտեսական միության
e-VAT – Electronic value added tax (Էլեկտրոնային ծառայություններ մատուցող ոչ ռեզիդենտների կողմից ԱԱՀ-ի վճարման համակարգ)
ՏՏ – տեղեկատվական տեխնոլոգիաներ




[bookmark: _Toc154739060]ԱՄՓՈՓԱԳԻՐ

Տեղեկատվական տեխնոլոգիաների և ֆինանսական գործիքների զարգացմանը զուգընթաց աշխարհում լայն տարածում են գտել էլեկտրոնային և բջջային հավելվածների միջոցով ծառայությունների պատվիրման (մատուցման) և ապրանքների ձեռքբերման (էլեկտրոնային առևտրի) տարբեր դրսևորումները:
Ինչպես ամբողջ աշխարհում, ՀՀ-ում նույնպես մեծ թափ է ստացել էլեկտրոնային առևտուրը: Կորոնավիրուսի (COVID 19) տարածմամբ պայմանավորված՝ ավելի են ընդլայնվել էլեկտրոնային առևտրի մասշտաբները, ինչն իր հերթին մարտահրավերներ է առաջացրել նաև հարկային մարմինների համար՝ էլեկտրոնային եղանակով իրականացվող ձեռնարկատիրական գործունեության վերաբերյալ տեղեկությունների հավաքագրման, էլեկտրոնային առևտրի բացահայտման և պատշաճ հսկողության տեսանկյունից։
ՀՀ-ում առկա են օրենսդրական անհրաժեշտ կարգավորումներ, ինչպես նաև բավարար լիազորություններ և գործիքակազմ՝ էլեկտրոնային առևտրի և ծառայությունների մատուցման հարկումն արդյունավետ և դինամիկ իրականացնելու համար։ Առկա են նաև համապատասխան մեխանիզմներ ոլորտի հարկումն իրականացնելու համար. ՊԵԿ պաշտոնական կայքում առկա է առանձին բաժին՝ Էլեկտրոնային ծառայություններ մատուցող ոչ ռեզիդենտների կողմից ԱԱՀ-ի վճարման համակարգ (e-VAT), որի միջոցով ՀՀ-ում ֆիզիկական անձանց էլեկտրոնային ծառայություններ մատուցող ոչ ռեզիդենտ կազմակերպությունները հնարավորություն ունեն հաշվառվելու հարկային մարմնում, ներկայացնելու օրենսդրությամբ սահմանված հաշվարկ-հաշվետվություններ, վճարելու մատուցված ծառայությունից ձևավորված ԱԱՀ ն։
Էլեկտրոնային ծառայություններ մատուցող ոչ ռեզիդենտների թիվն ավելացել է, ինչը հանգեցրել է նաև գանձված հարկային եկամուտների աճին, մասնավորապես՝ էլեկտրոնային ծառայություններ մատուցող ոչ ռեզիդենտների կողմից 2021 թվականին վճարվել է 312,831,241 դրամ, 2022 թվականին՝ 1,133,513,524 դրամ, իսկ 2023 թվականի 01.11.2023թ. դրությամբ՝ 2,485,900,611 ՀՀ դրամ ԱԱՀ։

ՀՀ-ում նույնպես մեծ թափ է ստացել էլեկտրոնային առևտուրը, այդ թվում՝ էլեկտրոնային և բջջային հավելվածների միջոցով, ինչն իր հերթին մարտահրավերներ է առաջացրել հարկային մարմինների համար՝ էլեկտրոնային եղանակով իրականացվող ձեռնարկատիրական գործունեության վերաբերյալ տեղեկությունների հավաքագրման, էլեկտրոնային առևտրի բացահայտման և պատշաճ հսկողության տեսանկյունից։
Հաշվեքննիչ պալատը 2023 թվականին սկսեց իրականացնել էլեկտրոնային առևտրի և ծառայությունների մատուցման հարկման գործընթացի կատարողականի հաշվեքննություն՝ նպատակ ունենալով պարզել ՀՀ-ում էլեկտրոնային առևտրի և ծառայությունների հարկման գործընթացի իրականացման արդյունավետությունը։
Հաշվեքննության արդյունքում արձանագրվել է, որ՝
· Օրենսդրական կարգավորումների մասով - ՀՀ-ում առկա են օրենսդրական անհրաժեշտ կարգավորումներ, ինչպես նաև բավարար լիազորություններ և գործիքակազմ՝ էլեկտրոնային առևտրի և ծառայությունների մատուցման հարկումն արդյունավետ և դինամիկ իրականացնելու համար։
· Կիրառվող գործիքակազմի մասով - ՊԵԿ պաշտոնական կայքում առկա է առանձին բաժին՝ Էլեկտրոնային ծառայություններ մատուցող ոչ ռեզիդենտների կողմից ԱԱՀ-ի վճարման համակարգ (e-VAT), որի միջոցով ՀՀ-ում ֆիզիկական անձանց էլեկտրոնային ծառայություններ մատուցող ոչ ռեզիդենտ կազմակերպությունները հնարավորություն ունեն հաշվառվելու հարկային մարմնում, ներկայացնելու օրենսդրությամբ սահմանված հաշվարկ-հաշվետվություններ, վճարելու մատուցված ծառայությունից ձևավորված ԱԱՀ ն։
· Հարկային եկամուտների մասով - Էլեկտրոնային ծառայություններ մատուցող ոչ ռեզիդենտների թիվն ավելացել է, ինչը հանգեցրել է նաև գանձված հարկային եկամուտների աճին, մասնավորապես՝ էլեկտրոնային ծառայություններ մատուցող ոչ ռեզիդենտների կողմից 2021 թվականին վճարվել է 312,831,241 դրամ, 2022 թվականին՝ 1,133,513,524 դրամ, իսկ 2023 թվականի 01.11.2023թ. դրությամբ՝ 2,485,900,611 ՀՀ դրամ ԱԱՀ։
· Այլ գերատեսչությունների հետ համագործակցության մասով - Այլ գերատեսչությունների հետ առկա չէ համագործակցության բավարար մակարդակ։ Համաձայն ՀՀ կառավարության 2021 թվականի դեկտեմբերի 30‑ի N 2177-Լ և ՀՀ վարչապետի 2022 թվականի փետրվարի 4-ի N153-Ա որոշումների՝ ապրանքների արտաքին էլեկտրոնային առևտրի ոլորտի փորձնական ծրագրի իրականացման նպատակով ստեղծված միջգերատեսչական աշխատանքային խմբի կողմից լիարժեք չեն իրականացվել ծրագրով նախատեսված միջոցառումները

Հաշվեքննության արդյունքների հիման վրա Հաշվեքննիչ պալատը եզրակացնում է, որ էլեկտրոնային առևտրի և ծառայությունների մատուցման հարկման գործընթացում հաշվեքննությունն ընդգրկող ժամանակահատվածում պահպանվել է նպատակային արդյունավետության սկզբունքը, քանի որ ոլորտում գործող հարկ վճարողների կողմից հարկային պարտավորությունների պատշաճ կատարման համար առկա են օրենսդրական անհրաժեշտ կարգավորումներ և ՊԵԿ‑ում ներդրված են անհրաժեշտ ինստիտուցիոնալ կարողություններ։
Մանրամասները ներկայացված են Կատարողականի հաշվեքննության արդյունքներ բաժնում:



Հակոբ Միհրանյան
Հաշվեքննիչ պալատի անդամ
26 դեկտեմբերի, 2023 թվական
Հաշվեքննիչ պալատ
Բաղրամյան 19, ք. Երևան
Հայաստանի Հանրապետություն

Հաշվեքննության նպատակը
Հաշվեքննության նպատակն է՝ պարզել Հայաստանի Հանրապետությունում էլեկտրոնային առևտրի և ծառայությունների հարկման գործընթացի իրականացման արդյունավետությունը հանրային կառավարման հարցում, և դրա վերաբերյալ հանրությանն ու Ազգային ժողովին ներկայացնել ժամանակին, մասնագիտական և անկողմնակալ տեղեկատվություն։

Հաշվեքննության հարցերը
Վերոնշյալ նպատակի հասցեագրման համար առաջադրվել և հաշվեքննվել են հետևյալ հարցերը՝
1)	ՀՀ գործող օրենսդրությունը բավարա՞ր է արդյոք էլեկտրոնային առևտրի և ծառայությունների մատուցման հարկումն արդյունավետ և դինամիկ իրականացնելու համար։
· Առկա՞ են արդյոք օրենսդրական անհրաժեշտ կարգավորումներ՝ ոլորտում գործող հարկատուների կողմից հարկային պարտավորությունները պատշաճ կատարելու համար։
· Գործող օրենսդրությունը տալի՞ս է արդյոք բավարար լիազորություններ և գործիքակազմ լիազոր մարմնի կողմից համապատասխան վարչարարություն իրականացնելու համար։
2)	Հայաստանի Հանրապետությունում առկա՞ են արդյոք համապատասխան մեխանիզմներ ոլորտի հարկումը լիարժեք իրականացնելու համար։
· ՊԵԿ ինստիտուցիոնալ կարողությունները բավարա՞ր են արդյոք էլեկտրոնային առևտրի և ծառայությունների հարկման գործընթացի լիարժեք իրականացման համար։
· Այլ գերատեսչությունների հետ առկա՞ է արդյոք համագործակցության բավարար մակարդակ։

Հաշվեքննության սահմանափակումները
ՊԵԿ-ին հասցեագրված երկու հարցումներից մեկի մասով ներկայացվել է ոչ ամբողջական, իսկ երկրորդի մասով տեղեկատվություն չի ներկայացվել։ Հաշվեքննության ընթացքում էական սահմանափակումներ չեն արձանագրվել:
[bookmark: _Toc154739063]ԿԱՏԱՐՈՂԱԿԱՆԻ ՀԱՇՎԵՔՆՆՈՒԹՅԱՆ ԱՐԴՅՈՒՆՔՆԵՐ

[bookmark: _Toc154739064]Հաշվեքննության հարց 1. - ՀՀ գործող օրենսդրությունն բավարա՞ր է արդյոք էլեկտրոնային առևտրի և ծառայությունների մատուցման հարկումն արդյունավետ և դինամիկ իրականացնելու համար։
[bookmark: _Toc154739065]Հաշվեքննության ենթահարց 1.1. – Առկա՞ են արդյոք օրենսդրական անհրաժեշտ կարգավորումներ՝ ոլորտում գործող հարկատուների կողմից հարկային պարտավորությունները պատշաճ կատարելու համար։
[bookmark: _Toc154739066]Հաշվեքննության ենթահարց 1.2. - Գործող օրենսդրությունը տալի՞ս է արդյոք բավարար լիազորություններ և գործիքակազմ լիազոր մարմնի կողմից համապատասխան վարչարարություն իրականացնելու համար։

Հաշվեքննության չափանիշներ
· Առևտրի էլեկտրոնային հարթակը ինտերնետ ցանցում ապրանքների էլեկտրոնային առևտրի կազմակերպման նպատակով կազմակերպական, տեղեկատվական և տեխնիկական լուծումների ապարատային ու ծրագրային համալիր է, (ՀՀ հարկային օրենսգրքի (այսուհետ՝ Օրենսգիրք) 4‑րդ հոդվածի 74-րդ կետ) որը.
· օգտագործվում է ապրանքների ցուցադրության, ապրանքների վաճառքի պայմանները գնորդին ներկայացնելու և ապրանքների էլեկտրոնային առևտրի պայմանագրեր կնքելու նպատակով,
· շահագործվում է Հայաստանի Հանրապետությունում մշտական հաստատություն չունեցող ԵՏՄ անդամ այլ պետության ոչ ռեզիդենտ կազմակերպության կամ անհատ ձեռնարկատիրոջ կողմից (այդ թվում` ապրանքի սեփականատեր հանդիսացող),
· ապահովում է էլեկտրոնային կապուղիներով ԵՏՄ մի անդամ պետության կազմակերպության կամ անհատ ձեռնարկատիրոջ և մեկ այլ անդամ պետության անհատ ձեռնարկատեր կամ նոտար չհանդիսացող ֆիզիկական անձի միջև ԵՏՄ ապրանքի կարգավիճակ ունեցող ապրանքների առք ու վաճառքի, փոխադրման և ԵՏՄ մի անդամ պետությունից մեկ այլ անդամ պետության տարածք առաքման պայմանները,
· Ապրանքների էլեկտրոնային առևտուրը ինտերնետ տեղեկատվական համակարգերի կիրառմամբ՝ ՀՀ-ում մշտական հաստատություն չունեցող ԵՏՄ անդամ այլ պետության ոչ ռեզիդենտ կազմակերպության կամ անհատ ձեռնարկատիրոջ կողմից առևտրի էլեկտրոնային հարթակի միջոցով ապրանքների իրացում է ՀՀ տարածքում անհատ ձեռնարկատեր կամ նոտար չհանդիսացող ֆիզիկական անձանց` հետևյալ պայմանների միաժամանակյա պահպանմամբ (Օրենսգրքի 4‑րդ հոդվածի 74-րդ կետ).
· ապրանքների իրացման գործարքների էլեկտրոնային եղանակով ձևակերպում,
· ապրանքների ձեռքբերման համար անկանխիկ եղանակով վճարման կատարում,
· ապրանքների առաքման ծառայության ապահովում կամ ապրանքների փոխադրման համար սուրհանդակային և (կամ) փոստային գործունեության ծառայություններ մատուցող անձանց միջոցով ապրանքների առաքման ապահովում:
· Էլեկտրոնային ծառայությունների մատուցման և էլեկտրոնային առևտրի շրջանակներում ապրանքների մատակարարման գործարքների դեպքում ձևավորվող հարկման բազաները որոշվում են էլեկտրոնային ծառայության մատուցման պահը համարվող օրվա դրությամբ՝ ելնելով այդ օրը ՀՀ ԿԲ հրապարակած՝ արժութային շուկաներում ձևավորված միջին փոխարժեքից (Օրենսգրքի 16-րդ հոդված),
· էլեկտրոնային առևտրի շրջանակներում առևտրի էլեկտրոնային հարթակը շահագործող՝ ՀՀ-ում մշտական հաստատություն չունեցող ԵՏՄ անդամ այլ պետության ոչ ռեզիդենտ կազմակերպության կամ անհատ ձեռնարկատիրոջ կողմից ապրանքների փոխադրման (առաքման) ավարտի պահին ապրանքները հանձնվում են անհատ ձեռնարկատեր կամ նոտար չհանդիսացող ֆիզիկական անձին ՀՀ տարածքում (Օրենսգրքի 38-րդ հոդված),
· Օրենսգրքի 288-րդ հոդվածի 9.2-րդ մասով սահմանված կարգով հարկային մարմնում հաշվառված` ՀՀ-ում մշտական հաստատություն չունեցող ԵՏՄ անդամ այլ պետության ոչ ռեզիդենտ կազմակերպության կամ անհատ ձեռնարկատիրոջ կողմից ապրանքների էլեկտրոնային առևտրի շրջանակներում անհատ ձեռնարկատեր կամ նոտար չհանդիսացող ֆիզիկական անձին ապրանքի մատակարարման պահ է համարվում ապրանքի մատակարարման դիմաց վճարումը կատարելու օրը ներառող եռամսյակի վերջին օրը (Օրենսգրքի 37-րդ հոդված),
· Օրենսգրքի 40-րդ հոդվածի 2.1-րդ կետի համաձայն՝ Օրենսգրքի 288-րդ հոդվածի 9.1-ին մասով սահմանված կարգով հարկային մարմնում հաշվառված՝ Հայաստանի Հանրապետությունում մշտական հաստատություն չունեցող ոչ ռեզիդենտ կազմակերպության կողմից անհատ ձեռնարկատեր կամ նոտար չհանդիսացող ֆիզիկական անձին էլեկտրոնային ծառայությունների մատուցման պահ է համարվում մատուցված էլեկտրոնային ծառայության դիմաց վճարումը և (կամ) մասնակի վճարումը կատարելու օրը ներառող եռամսյակի վերջին օրը՝ վճարմանը և (կամ) մասնակի վճարմանը համապատասխան (Օրենսգրքի 40-րդ հոդված),
· Ապրանքների էլեկտրոնային առևտրի շրջանակներում, եթե ապրանքի մատակարարման վայրը, Օրենսգրքի 37-րդ հոդվածի 1-ին մասի 2-րդ կետի համաձայն, համարվում է Հայաստանի Հանրապետությունը, ապա այդ գործարքների մասով՝ Օրենսգրքով սահմանված կարգով, չափով և ժամկետներում ԱԱՀ-ի հաշվարկման և վճարման պարտավորությունը կրում է առևտրի էլեկտրոնային հարթակը շահագործող՝ Հայաստանի Հանրապետությունում մշտական հաստատություն չունեցող ԵՏՄ անդամ այլ պետության ոչ ռեզիդենտ կազմակերպությունը կամ անհատ ձեռնարկատերը (Օրենսգրքի 59-րդ հոդված),
· Օրենսգրքով սահմանված կարգով և ժամկետներում ԱԱՀ-ի հաշվարկման և վճարման պարտավորությունը կրում է ՀՀ-ում մշտական հաստատություն չունեցող ոչ ռեզիդենտ կազմակերպությունը, եթե պայմանագրային հարաբերությունների կողմը համարվում է միկրոձեռնարկատիրության սուբյեկտ կամ շրջանառության հարկ վճարող, կամ եթե Օրենսգրքի 288-րդ հոդվածի 9.1-ին մասով սահմանված կարգով հարկային մարմնում հաշվառված՝ Հայաստանի Հանրապետությունում մշտական հաստատություն չունեցող ոչ ռեզիդենտ կազմակերպությունը մատուցում է էլեկտրոնային ծառայություններ անհատ ձեռնարկատեր կամ նոտար չհանդիսացող ֆիզիկական անձին, կամ առևտրի էլեկտրոնային հարթակը շահագործող՝ Հայաստանի Հանրապետությունում մշտական հաստատություն չունեցող ԵՏՄ անդամ այլ պետության ոչ ռեզիդենտ կազմակերպությունը կամ անհատ ձեռնարկատերը էլեկտրոնային առևտրի շրջանակներում ապրանքներ է մատակարարում անհատ ձեռնարկատեր կամ նոտար չհանդիսացող ֆիզիկական անձին (Օրենսգրքի 70-րդ հոդված),
· ՀՀ-ում մշտական հաստատություն չունեցող ԵՏՄ անդամ այլ պետության ոչ ռեզիդենտ կազմակերպությունը կամ անհատ ձեռնարկատերը մինչև հաշվետու եռամսյակին հաջորդող ամսվա 20-ը ներառյալ հարկային մարմին է ներկայացնում ԱԱՀ-ի հաշվարկ՝ հարկային մարմնի սահմանած ձևին և լրացման կարգին համապատասխան (Օրենսգրքի 75-րդ հոդված),
· ՀՀ-ում մշտական հաստատություն չունեցող ԵՏՄ անդամ այլ պետության ոչ ռեզիդենտ կազմակերպությունը կամ անհատ ձեռնարկատերն ԱԱՀ-ի գումարները վճարում է պետական բյուջե մինչև հաշվետու եռամսյակին հաջորդող ամսվա 20-ը ներառյալ՝ որպես հարկային մարմնին վճարվող գումարներ, Կառավարության սահմանած կարգով (Օրենսգրքի 78-րդ հոդված),
· Կառավարության սահմանած կարգով հարկային մարմնում հաշվառված՝ էլեկտրոնային ծառայություն մատուցող՝ ՀՀ-ում մշտական հաստատություն չունեցող ոչ ռեզիդենտ կազմակերպությունների ցանկը հրապարակվում է հարկային մարմնի պաշտոնական ինտերնետային կայքում (Օրենսգրքի 288-րդ հոդված, 9.1, 9.2 կետեր),
· Կազմակերպությունների և անհատ ձեռնարկատերերի կողմից ինտերնետային կայքի կամ էլեկտրոնային հավելվածի (էլեկտրոնային առևտրային հարթակի) միջոցով ընդունվող պատվերների շրջանակներում ապրանքների մատակարարման, ծառայությունների մատուցման կամ աշխատանքների կատարման գործարքների մասով կարող է կիրառվել էլեկտրոնային հսկիչ դրամարկղային մեքենա: Էլեկտրոնային հսկիչ դրամարկղային մեքենան ծրագրային ապահովում է, որը հնարավորություն է ընձեռում ինտերնետային կայքի կամ էլեկտրոնային հավելվածի (էլեկտրոնային առևտրային հարթակի) միջոցով ապրանքների մատակարարման, ծառայությունների մատուցման կամ աշխատանքների կատարման գործարքների համար գեներացնել էլեկտրոնային հսկիչ դրամարկղային մեքենայի էլեկտրոնային կտրոն: Էլեկտրոնային կտրոնը ձևավորվում է հարկային մարմնի էլեկտրոնային կառավարման համակարգին սույն հոդվածի 4-րդ մասում նշված ձևաչափով սահմանվող տեղեկատվությունը էլեկտրոնային եղանակով փոխանցելու և հարկային մարմնի էլեկտրոնային կառավարման համակարգից էլեկտրոնային եղանակով ֆիսկալային համար ստանալու ու էլեկտրոնային հսկիչ դրամարկղային մեքենայի էլեկտրոնային կտրոնի վրա պարտադիր տպագրման ենթակա տեղեկատվությունն արտացոլելու միջոցով։ Էլեկտրոնային հսկիչ դրամարկղային մեքենաների տեխնիկական պահանջները, դրանց հաշվառման, հաշվառումից հանման, դրանց միջոցով տրամադրվող էլեկտրոնային կտրոնի պարտադիր վավերապայմաններին ներկայացվող, ինչպես նաև ինտերնետային կայքի կամ էլեկտրոնային հավելվածին (էլեկտրոնային առևտրային հարթակին) ներկայացվող պահանջները սահմանում է Կառավարությունը։ Էլեկտրոնային հսկիչ դրամարկղային մեքենայի և հարկային մարմնի էլեկտրոնային կառավարման համակարգի միջև տեղեկատվության փոխանակումն իրականացվում է հարկային մարմնի հաստատած հատուկ ձևաչափով (վեբ ծառայության նկարագիր) (Օրենսգրքի 380.1-րդ հոդված),
· Էլեկտրոնային հաղորդակցությունն ապահովող կապի միջոցով առևտուր և (կամ) ծառայություն իրականացնելիս ներկայացվող պահանջները.
· Էլեկտրոնային հաղորդակցությունն ապահովող կապի միջոցով առևտուր և (կամ) ծառայություն իրականացնելիս գնորդին պետք է հասանելի լինի հետևյալ տեղեկատվությունը.
· ա) պայմանագիր կնքելու համար անհրաժեշտ գործողությունների հաջորդականությունը, այդ թվում` օֆերտա կամ ակցեպտ համարվող գործողության վերաբերյալ ճշգրիտ տեղեկություն, որը պետք է պարունակի բավարար ու որոշակի տեղեկություններ պայմանագիրը կնքված համարվելու պահի մասին, ինչպես նաև տեղեկատվություն այն գործողության մասին, որն առաջացնելու է վճարման պարտականություն.
· բ) գնորդի նշած վայր ապրանքի առաքման (աշխատանքի կատարման, ծառայության մատուցման) սահմանափակումները՝ մինչև գնորդի կողմից ապրանքը գնելու գործողությունն սկսելը.
· գ) ապրանքի փոխանակման կամ վերադարձման պահանջների հետ կապված տեղեկությունները.
· դ) կայքի շահագործման հասանելիության սահմանափակումները` դրանց առկայության դեպքում.
· ե) կայքի շահագործման` սարքավորումների կամ ծրագրային ապահովման հետ համատեղելիության կամ փոխգործակցության սահմանափակումները, որոնց մասին տեղյակ է կամ ողջամտորեն պետք է տեղյակ լինի վաճառողը (աշխատանքներ կատարողը, ծառայություններ մատուցողը).
· զ) բողոքների քննության և վեճերի լուծման արտադատական կարգը. է) օրենքով կամ այլ իրավական ակտերով նախատեսված պարտադիր այլ տեղեկատվություն:
· Ինտերնետային կայքում կամ էլեկտրոնային հավելվածում (էլեկտրոնային առևտրային հարթակում) կարող է հղում նախատեսվել մեկ այլ էլեկտրոնային փաստաթղթի, որը պարունակում է կնքվող պայմանագրի պայմանները: Ինտերնետային կայքը կամ էլեկտրոնային հավելվածը պետք է ապահովի տվյալ հղման տեխնիկական հասանելիության կարգն ու ժամկետները:
· Ինտերնետային կայքը կամ էլեկտրոնային հավելվածը պետք է հնարավորություն ընձեռի գնորդին պահպանելու կնքված պայմանագիրը կամ պայմանագրի կնքումից հետո ողջամիտ ժամկետում, սակայն ոչ ուշ, քան պայմանագրի կատարումն սկսելն այն այլ կերպով հասանելի դարձնել կողմին:
· Ֆիզիկական անձինք էլեկտրոնային առևտրային հարթակի միջոցով, որպես ձեռնարկատիրական գործունեություն, ապրանքների վաճառք կարող են իրականացնել միայն ՀՀ կառավարության սահմանած կարգով հաշվառված լինելու (հարկ վճարողի հաշվի համար ունենալու) և էլեկտրոնային եղանակով դուրս գրված հաշվարկային փաստաթղթերի առկայության դեպքում: Այն դեպքում, երբ ֆիզիկական անձինք էլեկտրոնային առևտրային հարթակի միջոցով վաճառում են անձնական գույքն ու իրերը, ապա էլեկտրոնային առևտրային հարթակում նախատեսվում է առանձին բաժին (ենթաբաժին)` անձնական գույքին վերաբերող գործարքները տարբերակելու համար (Առևտրի և ծառայությունների մասին ՀՀ օրենքի 15.1-րդ հոդված),
· ՀՀ-ում մշտական հաստատություն չունեցող ոչ ռեզիդենտ կազմակերպության կողմից ֆիզիկական անձին էլեկտրոնային ծառայության մատուցման դեպքում ոչ ռեզիդենտ կազմակերպության հարկային մարմնում հաշվառման կարգը սահմանվել է ՀՀ կառավարության 2022 թվականի փետրվարի 17-ի թիվ 184-Ն որոշմամբ՝ հիմք ընդունելով Օրենսգրքի 288-րդ հոդվածի 9.1-ին և 9.2-րդ մասերը,
· Էլեկտրոնային ծառայությունների ցանկը սահմանվել է ՀՀ կառավարության 2022 թվականի փետրվարի 17-ի թիվ 178-Ն որոշմամբ,
· Էքսպրես բեռների համար ապրանքների մասին հայտարարագրի ձևը և լրացման կարգը սահմանվել է Եվրասիական տնտեսական հանձնաժողովի կոլեգիայի 2018թ. օգոստոսի 28‑ի N 142 և ՀՀ կառավարության 2021թ․ փետրվարի 4-ի N 126-Ն որոշումներով,
· ՀՀ Սահմանադրության 146-րդ հոդվածի 2-րդ մասին և Եվրասիական տնտեսական հանձնաժողովի խորհրդի 2021 թվականի ապրիլի 5-ի «Եվրասիական տնտեսական միության անդամ պետություններում ապրանքների արտաքին էլեկտրոնային առևտրի ոլորտի փորձնական ծրագրի (փորձի) իրականացման առանձին հարցերի մասին» N 7 կարգադրության 1-ին և 2-րդ կետերին համապատասխան. ՀՀ կառավարության 2021 թվականի դեկտեմբերի 30-ի N 2177-Լ որոշմամբ ՀՀ‑ում ապրանքների արտաքին էլեկտրոնային առևտրի ոլորտի փորձնական ծրագրի իրականացման սկիզբ սահմանվել է 2022 թվականի փետրվարի 1-ը: Ապրանքների արտաքին էլեկտրոնային առևտրի ոլորտի փորձնական ծրագրի իրականացման պատասխանատու գերատեսչությունը ՊԵԿ-ն է, իսկ փորձնական ծրագրի աշխատանքների կանոնակարգումն իրականացվում է փորձնական ծրագրի իրականացման ապահովման միջգերատեսչական աշխատանքային խմբի կողմից, որն ստեղծվում է ՀՀ վարչապետի որոշմամբ։
· Եվրասիական տնտեսական բարձրագույն խորհրդի 2020 թվականի դեկտեմբերի 11-ի թիվ 12 որոշմամբ հաստատված՝ մինչև 2025 թվականը եվրասիական տնտեսական ինտեգրման զարգացման ռազմավարական ուղղությունների 5.6.1 կետի և Եվրասիական միջկառավարական խորհրդի 2020 թվականի հոկտեմբերի 9-ի թիվ 16 և 2021 թվականի ապրիլի 30-ի թիվ 4 հանձնարարականների իրագործման նպատակով՝ Եվրասիական միջկառավարական խորհրդի 2021 թվականի նոյեմբերի 19-ի թիվ 10 որոշմամբ հաստատվել է ԵՏՄ շրջանակներում էլեկտրոնային առևտրի զարգացման համար բարենպաստ պայմանների ստեղծմանն ուղղված միջոցառումների պլանը («ճանապարհային քարտեզ»),
· Հիմք ընդունելով «Կառավարության կառուցվածքի և գործունեության մասին» Հայաստանի Հանրապետության օրենքի 7-րդ հոդվածի 16-րդ մասը և Հայաստանի Հանրապետության կառավարության 2021 թվականի դեկտեմբերի 30-ի N 2177-Լ որոշման 2-րդ կետի 2-րդ ենթակետը՝ 1. Ապրանքների արտաքին էլեկտրոնային առևտրի ոլորտի փորձնական ծրագրի իրականացման ապահովման նպատակով ստեղծել միջգերատեսչական աշխատանքային խումբ և հաստատել դրա անհատական կազմը՝ համաձայն հավելվածի։ ՀՀ վարչապետի 2022 թվականի փետրվարի 4-ի N153-Ա որոշմամբ ապրանքների արտաքին էլեկտրոնային առևտրի ոլորտի փորձնական ծրագրի իրականացման ապահովման նպատակով ստեղծվել է միջգերատեսչական աշխատանքային խումբ և հաստատվել է դրա անհատական կազմը, որտեղ ներգրավված են 7 պաշտոնատար անձինք ՊԵԿ‑ից և 2-ական պաշտոնատար անձինք ՀՀ էկոնոմիկայի և ՀՀ բարձր տեխնոլոգիական արդյունաբերության նախարարություններից։

Հաշվեքննության արդյունքներ
· Հաշվեքննության արդյունքում պարզվեց, որ ոլորտում գործող հարկատուների կողմից հարկային պարտավորությունների պատշաճ կատարման համար մշակվել են անհրաժեշտ օրենսդրական կարգավորումներ։
· Ոլորտում գործող հարկատուների կողմից հարկային պարտավորությունների պատշաճ կատարման համար առկա է բավարար գործիքակազմ ՊԵԿ կողմից համապատասխան վարչարարություն իրականացնելու համար։

Պատճառ
Ոլորտը կարգավորող իրավական ակտերում կատարվել են համապատասխան փոփոխություններ և լրացումներ, որոնք հստակեցրել են էլեկտրոնային հարթակ, էլեկտրոնային առևտուր, էլեկտրոնային ծառայությունների մատուցում հասկացությունները, ինչպես նաև դրանց առնչվող գործողություններն ու ընթացակարգերը։
Հետևանքներ
Վերջին տարիներին ոլորտն արձանագրել է դինամիկ աճ, ինչն օժանդակում է ինչպես տնտեսական, այնպես էլ հարկային եկամուտների հավելյալ աճին։

Եզրակացություն
Ոլորտում գործող հարկատուների կողմից հարկային պարտավորությունների պատշաճ կատարման համար առկա օրենսդրական անհրաժեշտ կարգավորումները գնահատվում են բավարար, քանի որ գործող օրենսդրությունը ընձեռում է բավարար լիազորություններ և գործիքակազմ լիազոր մարմնի կողմից համապատասխան վարչարարություն իրականացնելու համար։


[bookmark: _Toc154739067][bookmark: _Toc153914701][bookmark: _Toc153914716]Հաշվեքննության հարց 2. - Հայաստանի Հանրապետությունում առկա՞ են արդյոք համապատասխան մեխանիզմներ ոլորտի հարկումը լիարժեք իրականացնելու համար։
[bookmark: _Toc154739068][bookmark: _GoBack]Հաշվեքննության ենթահարց 2.1. - ՊԵԿ ինստիտուցիոնալ կարողությունները բավարա՞ր են արդյոք էլեկտրոնային առևտրի և ծառայությունների հարկման գործընթացի լիարժեք իրականացման համար։

Հաշվեքննության չափանիշներ
Էլեկտրոնային ծառայություններ մատուցող ոչ ռեզիդենտների կողմից ԱԱՀ‑ի վճարման համակարգի վերաբերյալ

ՊԵԿ պաշտոնական կայքում առկա է առանձին բաժին՝ Էլեկտրոնային ծառայություններ մատուցող ոչ ռեզիդենտների կողմից ԱԱՀ-ի վճարման համակարգ (e‑VAT)։
e-VAT համակարգի միջոցով ՀՀ-ում ֆիզիկական անձանց էլեկտրոնային ծառայություններ մատուցող ոչ ռեզիդենտ կազմակերպությունները հնարավորություն ունեն հաշվառվելու հարկային մարմնում, ներկայացնելու օրենսդրությամբ սահմանված հաշվարկ-հաշվետվություններ, վճարելու մատուցված ծառայությունից ձևավորված ԱԱՀ‑ն։
Համակարգում գրանցվելու համար նախատեսված է առանձին պատուհան, որին կցված է նաև Էլեկտրոնային ծառայությունների ցանկ՝ համաձայն ՀՀ կառավարության 2022 թվականի փետրվարի 17-ի թիվ 178-Ն որոշման։
Գրանցվող ոչ ռեզիդենտ կազմակերպությունը կարող է ընտրել «էլեկտրոնային ծառայություններ մատուցող» և «էլեկտրոնային առևտրի շրջանակում ապրանքի մատակարարող» տարբերակներից մեկը։
e-VAT համակարգում ներկայացված է հարկային մարմնում հաշվառված, էլեկտրոնային ծառայություն մատուցող, ՀՀ-ում մշտական հաստատություն չունեցող ոչ ռեզիդենտ կազմակերպությունների ցանկ։




Հաշվեքննության արդյունքներ
Էլեկտրոնային ծառայություններ մատուցող ոչ ռեզիդենտների կողմից վճարված ԱԱՀ-ի վերաբերյալ
Հարկային մարմնում հաշվառված, էլեկտրոնային ծառայություն մատուցող, ՀՀ‑ում մշտական հաստատություն չունեցող ոչ ռեզիդենտ կազմակերպությունների ցանկի տվյալները համակարգում ներկայացված են 12.09.2023թ. դրությամբ։
Ցանկում ներկայացված են 52 կազմակերպություններ։ Առաջին հաշվառումը կատարվել է 16.02.2018թ.-ին, իսկ վերջին գրանցումը՝ 08.09.2023թ.-ին։ Ներկայացված կազմակերպություններից 4-ը 05.08.2022թ.-ին հաշվառումից դուրս են եկել։
Աղյուսակ 1
	Տարի
	Հաշվառված կազմակերպություններ
	Հաշվառումից դուրս եկած կազմակերպություններ

	2018
	10
	-

	2019
	6
	-

	2020
	1
	-

	2021
	3
	-

	2022
	23
	4

	2023
	9
	-

	Ընդամենը
	52
	4



Վերջին երեք տարիներին էլեկտրոնային ծառայություններ մատուցող ոչ ռեզիդենտների թիվն ավելացել է, ինչը հանգեցրել է նաև գանձված հարկային եկամուտների աճին, մասնավորապես՝ էլեկտրոնային ծառայություններ մատուցող ոչ ռեզիդենտների կողմից 2021 թվականին վճարվել է 312,831,241 դրամ, 2022 թվականին՝ 1,133,513,524 դրամ, իսկ 2023 թվականի 01.11.2023թ. դրությամբ՝ 2,485,900,611 ՀՀ դրամ ԱԱՀ։
2021 թվականին հաշվառված 20 ոչ ռեզիդենտ կազմակերպություններից միայն 17-ի կողմից է վճարվել ԱԱՀ՝ 312,831,241 ՀՀ դրամ գումարի չափով։ Դրանցից 6-ի կողմից (Amazon.com Services, Amazon Web Services, Netflix, Microsoft, Linkedin, Match Group) վճարվել է ընդհանուր գումարի 97.5%-ը՝ 305,831,241 դրամ։
2022 թվականին նշված կազմակերպություններին ավելացել են ևս 23-ը, որոնց թվում են Meta, Google և eBay կազմակերպությունները։ Ընդհանուր առմամբ 2022 թվականին վճարվել է 1,133,513,524 ՀՀ դրամ ԱԱՀ՝ 38 ոչ ռեզիդենտ կազմակերպությունների կողմից։ Վճարված ԱԱՀ-ն 820,682,283 դրամով գերազանցել է նախորդ տարվա ցուցանիշը։ Վճարումների 89.5%-ը կատարվել է 7 ոչ ռեզիդենտ կազմակերպությունների (Meta Platforms, Google, Amazon Web Services, Microsoft, Netflix, Amazon.com Services, Linkedin) կողմից և կազմել 1,014,373,798 ՀՀ դրամ։
2023 թվականի ընթացքում էլեկտրոնային ծառայություններ մատուցող ոչ ռեզիդենտների թիվն ավելացել է ևս 9-ով, այդ թվում Tiktok և Dropbox կազմակերպությունները։ 42 կազմակերպությունների կողմից 01.11.2023թ. դրությամբ ընդհանուր վճարվել է 2,485,900,611 ՀՀ դրամ ԱԱՀ, գերազանցելով նախորդ տարվա տարեկան ցուցանիշը 1,352,387,087 դրամով։ Վճարված ԱԱՀ-ի 90%-ը կատարվել է 10 ոչ ռեզիդենտ (Meta Platforms, Google, Amazon Web Services, Microsoft, Netflix, Tiktok, Linkedin, Amazon.com Services Zoom, Google Cloud) կազմակերպությունների կողմից և կազմել 2,235,989,658 ՀՀ դրամ։
01.11.2023թ. դրությամբ էլեկտրոնային ծառայություններ մատուցող ոչ ռեզիդենտների կողմից կատարված ԱԱՀ-ի վճարումների դինամիկան ներկայացվում է ստորև.
Աղյուսակ 2										ՀՀ դրամ
	Անվանում
	2021
	2022
	2023*
01.11.2023թ. դրությամբ
	Ընդամենը

	META PLATFORMS IRELAND LIMITED
	-
	332,367,002
	970,758,092
	1,303,125,094

	Google Commerce Limited
	-
	240,073,769
	469,324,677
	709,398,446

	Amazon Web Services EMEA SARL
	64,740,025
	217,632,830
	253,287,570
	535,660,425

	MICROSOFT IRELAND OPERATIONS LIMITED
	49,252,010
	65,417,879
	116,958,582
	231,628,471

	NETFLIX INTERNATIONAL B.V.
	61,108,935
	65,106,651
	104,918,599
	231,134,185

	Amazon.com Services LLC
	81,003,803
	51,719,854
	51,557,593
	184,281,250

	LINKEDIN IRELAND UNLIMITED COMPANY
	33,476,054
	42,055,813
	74,816,207
	150,348,074

	TIKTOK PTE. LTD
	-
	
	97,252,964
	97,252,964

	Google Cloud EMEA Limited
	-
	25,825,002
	47,453,713
	73,278,715

	Zoom Video Communications, Inc.
	-
	12,108,931
	49,661,661
	61,770,592

	eBay Marketplaces GmbH
	-
	20,887,402
	30,696,155
	51,583,557

	Spotify AB
	-
	10,225,638
	36,394,452
	46,620,090

	Xsolla (USA), Inc.
	-
	12,184,132
	32,390,215
	44,574,347

	MATCH GROUP
	15,575,619
	7,328,306
	13,880,809
	36,784,734

	Activision Blizzard UK Ltd
	-
	4,863,322
	23,699,912
	28,563,234

	Dropbox International Unlimited Company
	-
	-
	23,614,452
	23,614,452

	Association of Chartered Certified Accountants
	-
	4,870,409
	18,321,457
	23,191,866

	Internet Solutions LLC
	-
	-
	22,562,567
	22,562,567

	Paddle.com Market Limnited
	-
	4,821,031
	17,719,044
	22,540,075

	META PLATFORMS TECHNOLOGIES IRELAND LIMITED
	-
	3,061,578
	5,044,388
	8,105,966

	Amazon.com.ca, Inc.
	1,723,022
	2,914,160
	2,571,879
	7,209,061

	Unity Technologies SF
	-
	-
	7,118,228
	7,118,228

	Audible, Inc.
	1,876,535
	1,425,858
	2,091,186
	5,393,579

	FACEBOOK PAYMENTS INTERNATIONAL LIMITED
	-
	1,761,011
	3,331,518
	5,092,529

	Google LLC
	
	1,676,618
	2,370,969
	4,047,587

	Amazon Digital UK Limited
	981,126
	939,629
	1,538,699
	3,459,454

	THE FINANCIAL TIMES LIMITED
	764,495
	790,675
	1,424,915
	2,980,085

	Zoho Corporation B.V.
	-
	1,050,691
	1,738,829
	2,789,520

	Amazon Advertising LCC
	395,180
	234,231
	419,809
	1,049,220

	Amazon Japan G.K.
	667,726
	110,673
	205,629
	984,028

	Amazon Services International, Inc.
	934,101
	-
	-
	934,101

	Amazon Advertising Canada, Inc
	145,011
	37,783
	645,172
	827,966

	Amazon Services Europe SARL
	-
	412,939
	329,680
	742,619

	IMDb.com Inc
	-
	386,973
	311,043
	698,016

	Cleverbridge GmbH
	-
	-
	662,469
	662,469

	Audible Limited
	-
	372,173
	112,590
	484,763

	Servicios Comerciales Amazon Mexico, S. de R.L. de C.V
	-
	88,327
	381,896
	470,223

	Amazon Commercial Services Pty. Ltd.
	-
	322,550
	67,581
	390,131

	Amazon Online UK Ltd.
	-
	191,343
	66,746
	258,089

	Amazon Media Europe SARL
	-
	118,837
	77,586
	196,423

	EDUCATIONAL TESTING SERVICE
	138,003
	32,630
	21,881
	192,514

	Twitch Interactive, Inc.
	26,303
	47,880
	63,785
	137,968

	Google Voice Inc
	-
	42,558
	35,412
	77,970

	Alexa Internet, Inc.
	23,293
	6,436
	-
	29,729

	Ընդամենը
	312,831,241
	1,133,513,524
	2,485,900,611
	3,932,245,376



Ի պատասխան հաշվեքննության արձանագրությամբ կատարված ՀՊ առաջարկությանը, այն է. հայտնել դիրքորոշում հարկային մարմնում չհաշվառված, սակայն էլեկտրոնային ծառայություն մատուցող, ՀՀ-ում մշտական հաստատություն չունեցող ոչ ռեզիդենտ կազմակերպությունների ցանկի հնարավոր համալրման ուղղությամբ կատարվող և/կամ նախատեսվող գործողությունների վերաբերյալ, ՊԵԿ կողմից ներկայացվել է հետևյալը. «ՊԵԿ կողմից մշտապես իրականացվում է աշխատանք էլեկտրոնային ծառայություն մատուցող ոչ ռեզեդենտ կազմակերպություների ցանկը ձևավորելու և համալրելու ուղղությամբ։ Հաշվի առնելով այն հանգամանքը, որ իր գործառույթների շրջանակներում ՀՀ ՊԵԿ-ը չի տիրապետում անհրաժեշտ տեղեկատվությանը, իրականացվում է շարունակական ինտերնետի ուսումնասիրություն էլեկտրոնային ծառայություն մատուցողներին հայտնաբերելու ուղղությամբ։ Դրա հետ մեկտեղ ՊԵԿ-ի կողմից օգտագործվում են բոլոր առկա միջազգային կապերը։ Մասնավորապես՝ գործընկեր հարկային մարմիններին (ԵԱՏՄ և ԵԱՏՄ-ից դուրս) պարբերաբար կատարվում են հարցումներ, իրենց հայտնի՝ էլեկտրոնային ծառայություն մատուցող կազմակերպությունների վերաբերյալ տեղեկատվություն տրամադրելու խնդրանքով։ Այդ նպատակով ՀՀ ՊԵԿ-ը ընդհանուր առմամբ ուղարկել է 137 հարցում է 36 երկիր»։

Պատճառ
Ներդրված e-VAT համակարգը հնարավորություն է ընձեռել ՀՀ-ում ֆիզիկական անձանց էլեկտրոնային ծառայություններ մատուցող ոչ ռեզիդենտ կազմակերպություններին հաշվառվել հարկային մարմնում, ներկայացնել օրենսդրությամբ սահմանված հաշվարկ-հաշվետվություններ, վճարել մատուցված ծառայություններից ձևավորված ԱԱՀ‑ն։

Հետևանքներ
Ոլորտում գործող ոչ ռեզիդենտ կազմակերպությունների կողմից վճարվող ԱԱՀ‑ի տարեցտարի արձանագրվող դինամիկ աճը նպաստում է հարկային եկամուտների հավելյալ աճին։

Դրական գործելակերպեր
· Եվրոպական միություն - ԵՄ տարածքում չհաշվառված կազմակերպությունների կողմից ԵՄ սպառողներին հեռահար ապրանքների ներմուծման դեպքում ԱԱՀ վճարման պարտավորությունը կրում են ապրանքի մատակարարները, իսկ նրանց կողմից չվճարվելու դեպքում՝ գնորդները: 150 եվրոն գերազանցելու դեպքում ԱԱՀ և մաքսատուրքի վճարման պարտավորությունը կրում է գնորդը։ Էլեկտրոնային հարթակի կողմից հարկային հաշիվ ձևավորելու պարագայում (եթե նման պահանջ սահմանված է ապրանքի հեռահար վաճառքի դեպքում) ԱԱՀ վճարման պարտավորթյունը կրում է այդ հարթակը։ Միասնական հարթակը (IOSS) հասանելի է իր էլեկտրոնային հարթակի միջոցով ԵՄ գնրդներին ուղիղ վաճառքներ իրականացնող էլեկտրոնային հարթակներին, որոնք օգնում են ապրանքների մատակարարմանը։ ԵՄ-ում հեռահար վաճառքի, ինչպես նաև էլեկտրոնային եղանակով մատուցված ծառայությունների համար 2021 թվականի հուլիսի 1-ից կիրառվում է շեմ 10000 եվրոյի չափով։ Շեմը գերազանցելու պարագայում կիրառվում է այն երկրի ԱԱՀ-ն, որում ավարտվել է շեմը գերազանցող գործարքի մատակարարումը: Էլեկտրոնային հարթակի միջոցով ԵՄ տարածքում չհաշվառված կազմակերպությունների կողմից ԵՄ սպառողներին հեռահար ապրանքների ներմուծման դեպքում ԱԱՀ-ի հաշվարկման համար շեմ սահմանված չէ։ Մինչև 150 եվրո արժեք ունեցող ապրանքները ազատված են մաքսատուրքից։ ԵՄ-ում հաշվառված կազմակերպությունները, ովքեր իրականցնում են հեռահար վաճառք, գրանցվում են էլեկտրոնային հարթակում ԱԱՀ հաշվարկելու և վճարելու, ինչպես նաև հայտարարգիր ներկայացնելու համար։ ԵՄ տարածքում հաշվառված կազմակերպությունների կողմից ԵՄ սպառողներին հեռահար ապրանքների ներմուծման դեպքում ԱԱՀ վճարողը հաշվառվում, հաշվարկում և վճարում է, ինչպես նաև հայտարարությունը ներկայացնում է միասնական հարթակի (Import One Stop Shop (IOSS)) միջոցով։ Միասնական հարթակը հասանելի է ինչպես ԵՄ-ում հաշվառված, այնպես էլ ԵՄ-ում չհաշվառված հարկման պարտավորություն կրող կազմակերպությունների համար։ ԵՄ-ում հաշվառված կազմակերպության կողմից իրականացվող հեռահար մատակարարում է համարվում նաև այն դեպքը, երբ ապրանքի մատակարարը անուղղակի ձևով է մասնակցում ապրանքի մատակարարմանը։ Էլեկտրոնային հարթակը չի դիտարկվում որպես մատակարարմանը նպաստող (օգնող), եթե հետևյալ դրույթներից բոլորը միաժամանակ պահպանված չեն.
· այն ուղղակի կամ անուղղակի ձևով չի մասնակցում գնորդից գումարը պահելուն,
· այն ուղղակի կամ անուղղակի ձևով չի սահմանում ապրանքի մատակարարման մասով պայմաններ,
· այն ուղղակի կամ անուղղակի ձևով չի մասնակցում ապրանքի գնմանը կամ մատակարարմանը։
Այն դեպքում, երբ տեղի է ունենում նշվածներից միայն մեկը, հարթակը հավարվում է մատակարարմանը նպաստող, այսինքն՝ հավանական մատակարար։ Հավանական մատակարարը հանդիսանում է ԱԱՀ վճարման պարտավորություն կրող, բայց չի հանդիսանում ապրանքների փաստացի մատակարարը, սակայն նպաստում է (օգնում է) մատակարարմանը, հետևաբար, միայն ԱԱՀ վճարման տեսանկյունից դիտարկվում է որպես ապրանքի մատակարար (կրում է ձևական բնույթ ԱԱՀ հաշվարկման նպատակով)։ Հավանական մատակարար է հանդիսանում այն կազմակերպությունը, ով նպաստում է (օգնում է) հիմնական մատակարարից գնորդին ապրանքի մատակարարմանը՝ կիրառելով էլեկտրոնային հարթակ։ ԱԱՀ հարկման տեսանկյունից էլեկտրոնային հարթակը դիտարկվում է որպես հիմնական մատակարարից ապրանքի ձեռք բերում և իր կողմից վերջինիս մատակարարում գնորդին։ ԵՄ անդամ պետությունից դուրս գտնվող հիմնական մատակարարի կողմից ապրանքի հեռահար B2B մատակարարման դեպքում չեն տարածվում ԱԱՀ-ի ԵՄ կարգավորումները։ Հետևաբար, հիմնական մատակարարի կողմից մատակարարման մասով հաշիվ-ապրանքագրի դուրս գրման կարգավորում սահմանված չէ։ ԵՄ-ի տարածքում ապրանքի մատակարարման դեպքում ապրանքի հիմնական մատակարարի կողմից հավանական մատակարարին դուրս է գրվում հաշիվ-ապրանքագիր այն երկրի օրենսդրությանը համապատասխան, որում իրականացվում է ապրանքի մատակարումը։ Ապրանքի այս պայմանական B2B մատակարարումն ազատված է ԱԱՀ-ից՝ հիմնական մատակարարի համար հաշվանցման իրավունքի պահպանմամբ։ Չնայած այն հանգամանքին, որ ԱԱՀ դիրեկտիվները հնարավորություն են տալիս ԱԱՀ-ից ազատված գործարքների մասով դուրս չգրել հաշիվ-ապրանքագրեր , այս B2B գործարքների մասով այդպիսի հնարավորություն չի տրվում։ Ապրանքը մատակարվող անդամ պետությունում հաշիվ ապրանքագիրը դուրս է գրվում է ինքնահաշվի ձևով։ ԵՄ անդամ երկրում, որտեղ սպառվում է ապրանքը և վերջինս ազատված է ԱԱՀ‑ից, հայտարարության մեջ այդ գործարքը չի ներառվում՝ անկախ նրանից թե մատակարարը ապրանքն արտահանելիս կարող է հաշվանցել ԱԱՀ-ն թե ոչ։ ԱԱՀ զրոյական դրույքաչափի կիրառմամբ մատակարումն ունի նույն արդյունքն ինչ ներմուծման ԱԱՀ-ի դեպքում հաշվանցման իրավունքով ԱԱՀ ից ազատված գործարքները, այդ պատճառով միասնական պատուհանի միջոցով ներկայացվող հայտարարագրում այդ գործարքները չեն ներառվում։ Վճարմնան պարտավորություն ունեցող հարկ վճարողը վճարում է տարբեր անդամ երկրների սպառման մասով հայտարարագրում ներկայացված ԱԱՀ-ի գումարը
· Բելառուս - Oտարերկրյա կազմակերպությունը (անհատ ձեռնարկատերը), ով իրականացնում է էլեկտրոնային հեռահար ապրանքների վաճառք Բելառուսի գնորդներին, ինչը համապատասպանում է Բելառուսի ՀՕ 444 հոդվածով սահմանված պահանջներին, վերջինիս հետ իրականացնում է մատակարարված ապրանքների մասով հաշվարկներ։ Օտարերկրյա կազմակերպությունը (անհատ ձեռնարկատերը), ով կոմիսիայի, հանձնարարության պայմանագրի կամ այլ քաղաքացիաիրավական պայմանագերի հիման վրա Բելառուսի գնորդին էլեկտրոնային հեռահար ապրանքների մատակարարում իրականացնող օտարերկրյա անձի հետ, նրա անունից ստանում է պատվերներ, իրականացնում է ապրանքի մատակարարում, իրականացնում է անմիջապես այդ ապրանքներ ձեռք բերող Բելառուսի գնորդների հետ վճարման հաշվարկներ (էլեկտրոնային հեռահար ապրանքների վաճառքի ժամանակ հաշվարկներ իրականացնող օտարերկրյա միջնորդ)։ Էլեկտրոնային հեռահար ապրանքների մատակարարում իրականացնող օտարերկրյա կազմակերպություննները (անհատ ձեռնարկատերերը) հաշվառվում են հարկային մարմնում, եթե այդպիսի ապրանքների և ծառայությունների շրջանառությունը ընթացիկ տարում գերազանցում է 10,000 եվրոն (առանց ԱԱՀ)՝ հաշվարկված օտարերկրյա կազմակերպության (ԱՁ-ի) հաշվառման վայրի ԿԲ փոխարժեքով այն եռամսյակի վերջին ամսվա վերջին օրվա դրությամբ, երբ ծառայությունները կամ ապրանքները մատակարարվել են Բելառուսի գնորդին։ Օտարերկրյա կազմակերպությունները (անհատ ձեռնարկատերը) էլեկտրոնային հեռահար ապրանքների վաճառք իրականացնելու դեպքում օրենսդրությամբ սահմանված ժամկետում ներկայացնում են ԱԱՀ հայտարարագիր (հաշվարկ) և տեղեկություն, որը ներառում է այդպիսի ապրանքների մասով շրջանառության և հաշվարկված ու վճարման ենթակա ԱԱՀ գումարի մասին։
· Ղազախստան - Օտարերկրյա ընկերության մոտ ԱԱՀ վճարման պարտավորություններ են առաջանում, եթե՝ օտարերկրյա ընկերության էլեկտրոնային հարթակի միջոցով իրականացնում են էլեկտրոնային առևտուր և (կամ) էլեկտրոնային եղանակով ծառայությունների մատուցում, կամ էլեկտրոնային առևտրի շրջանակներում գնորդը և (կամ) էլեկտրոնային եղանակով ծառայությունների մատուցումից օգտվողը հանդիսանում է ֆիզիկական անձ։ ԱԱՀ վճարման պարտավորություն կրող հարկ վճարող օտարերկրյա կազմակերպությունը պետք է Ղազախստանում պայմանական հաշվառվի, բայց սահմանված չեն հաշվառման ժամկետներ, ինչպես նաև սահմանված չէ չհաշվառվելու դեպքում վարչական պատասխանատվություն։ Օտարերկրյա կազմակերպություննների կողմից այդ գործարքների մասով ֆիզիկական անձանց հաշվարկային փաստաթուղթ դուրս չի գրվում, իսկ տեղական կազմակերպությունների մասով հաշվարկային փոաստաթուղթ դուրս գրելու պարտավորություն սահմանված է։ Թե ով է համարվում ԱԱՀ վճարող՝ միջնորդավորված գործարքների (երբ հարթակը ուղղակի հարթակի ֆունկցիա է իրականացնում) դեպքերում՝ կարգավորում սահմանված չէ։ Օտարերկրյա կազմակերպությունների համար, ինչպես և ղազախական կազմակերպությունների համար էլ. առևտրի և էլ. ծառայությունների համար սահմանված է ԱԱՀ-ի 12% դրույքաչափ։ Էլեկտրոնային առևտրի և էլեկտրոնային եղանակով մատւցվող ծառայությունների մասով ԱԱՀ չի հաշվարկվում, եթե՝ այդպիսի ապրանքների, ծառայությունների արժեքը ներառված է Ղազախստանի մաքսային օրենսդրությամբ և ԵԱՏՄ մաքսային օրենսդրությամբ սահմանված մաքսային արժեքի մեջ, որի համաձայն ներմուծվող ապրանքերի ԱԱՀ-ն վճարվել է Ղազախստանի բյուջե և ապրանքերի ԱԱՀ-ն վերադարձման ենթակա չէ, կամ այդպիսի ապրանքների և ծառայությունների արժեքը ներառված է հարկվող ներմուծման մեջ, որի համաձայն ԵԱՏՄ անդամ պետություններից ներմուծվող ապրանքերի ԱԱՀ‑ն վճարվել է Ղազախստանի բյուջե և վերադարձման ենթակա չէ։

Եզրակացություն
Հայաստանի Հանրապետությունում առկա են համապատասխան մեխանիզմներ ոլորտի հարկումն իրականացնելու համար։

· Հիմք ընդունելով «Կառավարության կառուցվածքի և գործունեության մասին» ՀՀ օրենքի 7-րդ հոդվածի 16-րդ մասը և Հայաստանի Հանրապետության կառավարության 2021 թվականի դեկտեմբերի 30‑ի N 2177-Լ որոշման 2-րդ կետի 2-րդ ենթակետը՝ 1. Ապրանքների արտաքին էլեկտրոնային առևտրի ոլորտի փորձնական ծրագրի իրականացման ապահովման նպատակով նախատեսվել է ստեղծել միջգերատեսչական աշխատանքային խումբ և հաստատել անհատական կազմը՝ համաձայն հավելվածի։ ՀՀ վարչապետի 2022 թվականի փետրվարի 4-ի N153-Ա որոշմամբ ապրանքների արտաքին էլեկտրոնային առևտրի ոլորտի փորձնական ծրագրի իրականացման ապահովման նպատակով ստեղծվել է միջգերատեսչական աշխատանքային խումբ և հաստատվել է անհատական կազմը, որտեղ ներգրավված են 7 պաշտոնատար անձինք ՊԵԿ-ից և 2-ական պաշտոնատար անձինք ՀՀ էկոնոմիկայի և ՀՀ բարձր տեխնոլոգիական արդյունաբերության նախարարություններից։

Հաշվեքննության արդյունքներ
Հիմք ընդունելով «Հաշվեքննիչ պալատի մասին» ՀՀ օրենքի 36-րդ հոդվածի 1‑ին մասի 2-րդ կետի, 38-րդ հոդվածի 3-րդ մասի 2-րդ կետի դրույթները՝ Եվրասիական միջկառավարական խորհրդի 2021 թվականի նոյեմբերի 19-ի թիվ 10 որոշմամբ հաստատված Եվրասիական տնտեսական միության շրջանակներում էլեկտրոնային առևտրի զարգացման համար բարենպաստ պայմանների ստեղծմանն ուղղված միջոցառումների պլանի («ճանապարհային քարտեզ») և ՀՀ վարչապետի 2022 թվականի փետրվարի 4-ի N153-Ա որոշման հիման վրա իրականացված գործողությունների վերաբերյալ ամբողջական և սպառիչ տեղեկատվություն ստանալու նպատակով, 2023 թվականի մայիսի 25-ին պահանջվել է տեղեկատվություն ՀՀ պետական եկամուտների կոմիտեից, ՀՀ էկոնոմիկայի և բարձր տեխնոլոգիական արդյունաբերության նախարարություններից։

Ի պատասխան ՀՀ հաշվեքննիչ պալատի 25.05.2023թ. ՀՊԵ/01/442-2023 գրության, ՊԵԿ կողմից 07.06.2023թ. գրությամբ ներկայացվել է ոչ ամբողջական տեղեկատվություն. այն է՝ «Վերոնշյալ գրությամբ ներկայացված հարցերի վերաբերյալ հայտնում եմ, որ 28.02.2018թ. ԵՏՀ թիվ 142 որոշման համաձայն ֆիզիկական անձի անունով ՀՀ ներմուծված էքսպրես-բեռների համար մաքսային մարմին են ներկայացվում էքսպրես-բեռների համար ապրանքների մասին հայտարարագիր թղթային տարբերակով: Միաժամանակ հավելեմ, որ 2022 թվականի հունվարի 1-ից ներդրված «e-VAT» («Էլեկտրոնային ծառայություններ մատուցող ոչ ռեզիդենտների կողմից ԱԱՀ-ի վճարման») համակարգով ՀՀ ֆիզիկական անձանց էլեկտրոնային ծառայություն մատուցող ոչ ռեզիդենտ կազմակերպությունների կողմից ներկայացված դիմումներից հաստատվել է 29 դիմում, կասեցվել՝ 1 դիմում, 2022 թվականի հունվարի 1-ից հայտարարագրվել է 2,142,713,992 դրամ ԱԱՀ, վճարվել է՝ 2,096,726,845»։
Հաշվեքննությամբ պարզվեց, որ ՊԵԿ պաշտոնական կայքում հրապարակված՝ Հարկային մարմնում հաշվառված, էլեկտրոնային ծառայություն մատուցող, ՀՀ-ում մշտական հաստատություն չունեցող ոչ ռեզիդենտ կազմակերպությունների ցանկում ներկայացված տեղեկատվության համաձայն՝ 2022 թվականին ՀՀ-ում հաշվառվել են 23 ոչ ռեզիդենտ կազմակերպություն, սակայն ՊԵԿ գրությամբ ներկայացվել է 29։
Փաստացի ներկայացվել են ոչ ամբողջական և ընդհանրական տվյալներ՝ առանց որևէ անալիտիկ բացվածքի և փաստաթղթային հիմքերի, մինչդեռ հաշվեքննիչ պալատի գրությամբ խնդրարկվել էր Excel ձևաչափով արտածված տեղեկատվություն։ Արդյունքում 28.06.2023թ. կատարվել է կրկնակի հարցում։
Հաշվեքննիչ պալատի կրկնակի հարցմանը ՊԵԿ-ը չի պատասխանել։

Համաձայն ԲՏԱ նախարարության կողմից ներկայացված տեղեկատվության՝ նախարարությունը ապրանքների արտաքին էլեկտրոնային առևտրի ոլորտի փորձնական ծրագրի իրականացման ապահովման նպատակով ստեղծված միջգերատեսչական խմբի շրջանակում նախատեսված հանդիպումներին չի հրավիրվել, հնարավոր հանդիպումների անցկացման կամ արդյունքում կայացված որոշումների վերաբերյալ որևէ տեղեկատվություն չի ստացել, իր գործառույթներով նախատեսված գործողությունների իրականացման վերաբերյալ հանձնարարականներ նախարարությանը չեն տրվել։

ՀՀ էկոնոմիկայի նախարարության կողմից 19․07․2023թ. պատասխան գրությամբ ներկայացվել է Եվրասիական միջկառավարական խորհրդի 2021 թվականի նոյեմբերի 19‑ի թիվ 10 որոշմամբ հաստատված Եվրասիական տնտեսական միության շրջանակներում էլեկտրոնային առևտրի զարգացման համար բարենպաստ պայմանների ստեղծմանն ուղղված միջոցառումների ժամանակացույցի («ճանապարհային քարտեզի») կատարման վերաբերյալ՝ յուրաքանչյուր միջոցառման (կետի) մասով տեղեկատվություն, Եվրասիական տնտեսական հանձնաժողովի կողմից ՀՀ էկոնոմիկայի նախարարությանը տրամադրած էլեկտրոնային առևտրի զարգացման հարցերով կայացած խորհրդակցությունների արձանագրությունների պատճենները։ Միաժամանակ նախարարությունը հայտնել է, որ «Եվրասիական տնտեսական հանձնաժողովի կողմից ներկայացված տեղեկանքում նշված «փորձագիտական խմբեր» են հանդիսանում աշխատանքային խմբերը, որոնց կազմում ներգրավվում են անդամ-պետությունների լիազոր մարմինների պաշտոնատար անձինք, որոնք իրականացնում են գործունեություն իրենց լիազորությունների շրջանակներում։ Հարկ է նշել, որ որևէ հրավիրյալ փորձագետ աշխատանքներին չի ներգրավվել»։

Համաձայն ՀՀ կառավարության 2021 թվականի դեկտեմբերի 30-ի N 2177-Լ և ՀՀ վարչապետի 2022 թվականի փետրվարի 4-ի N153-Ա որոշումների՝ ապրանքների արտաքին էլեկտրոնային առևտրի ոլորտի փորձնական ծրագրի իրականացման նպատակով ստեղծված միջգերատեսչական աշխատանքային խմբի կողմից լիարժեք չեն իրականացվել ծրագրով նախատեսված միջոցառումները։

Պատճառ
Չի ապահովվել բավարար համագործակցություն միջգերատեսչական աշխատանքային խմբի մասնակիցների միջև։

Հետևանքներ
Միջգերատեսչական աշխատանքային խմբի կողմից կատարվելիք գործողությունների հիմքում դրված նպատակներն ամբողջությամբ չեն իրագործվել։
Եզրակացություն
Այլ գերատեսչությունների հետ առկա չէ համագործակցության բավարար մակարդակ։

Առաջարկություն
ՊԵԿ-ին
· Ձեռնարկել միջոցներ՝ ՀՀ վարչապետի 2022 թվականի փետրվարի 4-ի N153-Ա որոշման համաձայն՝ ապրանքների արտաքին էլեկտրոնային առևտրի ոլորտի փորձնական ծրագրի իրականացման ապահովման նպատակով ստեղծված միջգերատեսչական աշխատանքային խմբի անդամների միջև անհրաժեշտ համագործակցություն ապահովելու համար՝ Եվրասիական տնտեսական միության շրջանակներում էլեկտրոնային առևտրի զարգացման համար բարենպաստ պայմանների ստեղծմանն ուղղված միջոցառումների պլանն արդյունավետ և լիարժեք իրականացնելու նպատակով։

Հաշվեքննության օբյեկտի արձագանք
Ինչպես նշվել է արձանագրությամբ, ՀՀ վարչապետի 2022 թվականի փետրվարի 4-ի թիվ 153-Ա որոշումը ընդունվել է Եվրասիական միջկառավարական խորհրդի 2021 թվականի նոյեմբերի 19-ի թիվ 10 որոշմամբ հաստատված Եվրասիական տնտեսական միության շրջանակներում էլեկտրոնային առևտրի զարգացման համար բարենպաստ պայմանների ստեղծմանն ուղղված միջոցառումների ժամանակացույցի հիման վրա։
Եվրասիական միջկառավարական խորհրդի վերոնշյալ որոշմանը նախորդել են մի շարք որոշումներ, որոնցով ենթադրում էր տրանս-սահմանային էլեկտրոնային առևտրի դեպքում պարբերականորեն իջեցնել չհարկվող շեմերը այն հասցնելով նվազագույնի, ինչպես նաև էլեկտրոնային առևտրի արտասահմանյան հարթակներից ստանալ նախնական տեղեկատվություն, դրանք ռիսկերի համակարգի միջոցով նախապես գնահատելու նպատակով։
Սակայն՝ ՌԴ-ում հայտնի իրադարձությունների լույսի ներքո, ի հայտ եկան մի քանի հանգամանքներ, որոնց արդյունքում ԵԱՏՄ հարթակներում տվյալ ուղղությամբ տարվող աշխատանքները մղվեցին երկրորդ պլան, իսկ որոշ խմբերի աշխատանքներ՝ սառեցվեցին։ Մասնավորապես․
Էլեկտրոնային առևտրի շեմերը իջեցնելու փոխարեն, պարբերաբար 6–ական ամսով սահմանվեց արտոնության ավելի մեծ սահմանաչափ՝ գործող 200 եվրոյի փոխարեն 1000 եվրոյին հավասար։
Քանի որ, ըստ գործընկերների ներկայացման ՌԴ ազգային փոստային օպերատոր «Почта России»-ին արդեն իսկ իրականացրել էր Չինական ինտերնետ հարթակների հետ դեպի ՌԴ ուղղվող փոստային առաքանիների վերաբերյալ տվյալների փոխանակման աշխատանքներ, ենթադրվում էր, որ, կիրառելով նրանց կողմից ձևավորված գործնական կապերն և նրանց կողմից իրականացված ինտեգրման աշխատանքները, հայկական կողմը ավելի պարզ եղանակով կմիանար այդ ինտեգրացիոն հանգույցին։
Այն նպատակները, ինչի համար ստեղծվել է միջգերատեսչական աշխատանքային խումբը, ներկա պահին բացակայում են, և դրանց իրականացումը ԵՏՄ երկրների համագործակցման շրջանակներում դարձել է անհնարին։

ՊԵԿ-ին՝
1. ՊԵԿ պաշտոնական կայքում ստեղծել առանձին էջ, որտեղ ներկայացված կլինեն բոլոր այն էլեկտրոնային ծառայություններ մատուցող կազմակերպությունները, որոնց ծառայություններից օգտվում են ՀՀ քաղաքացիները։ Էջում ապահովել հետևյալ հնարավորությունները.
· Օգտատերը կարող է նշել այն կազմակերպությունները, որոնց ծառայություններից օգտվում է,
· Օգտատերը կարող է ավելացնել նոր կազմակերպություն, որը առկա չէ ներկայացված ցանկում, ինչը ՊԵԿ համապատասխան ստորաբաժանման կողմից ստուգվելուց հետո կհամալրի հրապարակված ցանկը։
2. e-VAT համակարգում ներկայացված անգլերեն և ռուսերեն լեզուներից բացի ավելացնել նաև այլ օտար լեզուներ՝ հաշվի առնելով էլեկտրոնային ծառայություն մատուցողներին հայտնաբերելու ուղղությամբ ՊԵԿ կողմից կատարված ուսումնասիրությամբ ստացված տվյալները։
3. Ձեռնարկել միջոցներ՝ ՀՀ վարչապետի 2022 թվականի փետրվարի 4-ի N153-Ա որոշման համաձայն՝ ապրանքների արտաքին էլեկտրոնային առևտրի ոլորտի փորձնական ծրագրի իրականացման ապահովման նպատակով ստեղծված միջգերատեսչական աշխատանքային խմբի անդամների միջև անհրաժեշտ համագործակցություն ապահովելու համար՝ Եվրասիական տնտեսական միության շրջանակներում էլեկտրոնային առևտրի զարգացման համար բարենպաստ պայմանների ստեղծմանն ուղղված միջոցառումների պլանն արդյունավետ և լիարժեք իրականացնելու նպատակով։
4. Ձեռնարկել միջոցներ՝ ՀՀ բանկերի հետ համագործակցություն ապահովելու նպատակով, մասնավորապես.
· Որոշակի պարբերականությամբ ՀՀ բանկերից ստանալ տեղեկատվություն ՀՀ ռեզիդենտների կողմից ոչ ռեզիդենտ կազմակերպությունների հաշվին կատարված բանկային փոխանցումների և քարտային ընդամենը վճարումների վերաբերյալ՝ քանակական և գումարային արտահայտությամբ։
5. Ընթացիկ եզրակացությունում ներկայացված վերոնշյալ առաջարկությունների հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանում(ներ)ը և միջոցառման կատարման ժամանակացույցը։

